
COVID-19

ᐊᓐ  ᔮᔨᑖ  ᒑ  ᑭᓂᐧᐋᐱᐦᑎᑭᓂᐧᐃᒡ:     
ᐋᐦᐧᒫᔮᐦ  ᐄᑐᐦᑖᒡ  ᐊᐧᐋᔑᔑᒡ  ᒑ  ᓂᑑᒋᔅᑯᑎᒫᓱᒡ 

ᐋᔑᑯᒥᒑᒋᔖᐹᔮᐤᐦ  ᒑ  ᓂᑑᒋᔅᒑᔨᒥᐧᑖᐤ  ᒋᑎᐧᐋᔑᔒᒥᒡ  ᐃᔮᐦᑯᓯᐧᐋᐧᑳ  ᐋᔑ  ᐧᐄᐦᑎᒫᑭᐧᐃᔮᒄ  ᐊᓂᑖᐦ  
ᐅᐦᒋ  ᒋᒋᔅᑯᑎᒫᑑᑭᒥᑯᐧᐋᐦᒡ  ᑭᔮᐦ  ᒫᒃ  ᐄᔨᔨᐤ  ᒋᔅᑯᑎᒫᒑᐧᐃᓂᐦᒡ᙮

ᒑ  ᓈᓂᑑᒋᔅᒑᔨᐦᑎᒥᓐ  ᐊᓂᑖᐦ  ᐋᐦ  ᐃᐦᑎᓈᓂᐧᐃᒡ  ᒥᔑᐤ  ᐄᑖᔨᐦᑎᒥᓈ  ᐋᐦ  ᐧᐃᔮᔥᑎᔨᓐ  ᑭᔮᐦ  
ᒫᒃ  ᐊᓐ  ᒋᑎᐧᐋᔑᔒᒻ  ᐊᓂᑖᐦ  ᐅᐦᒋ  ᐋᐦ  ᓈᓈᑭᒋᐦᑖᑭᓂᐧᐃᒡ  ᒥᔪᐱᒫᑎᓰᐧᐃᓐ  ᒋᑎᐦᑖᐧᐃᓂᐧᐋᐦᒡ  
ᐋᑎᔓᐧᐋᓂᐧᐃᒡ᙮

ᒑ  ᓈᓂᑑᒋᔅᒑᔨᐦᑎᒥᓐ  ᑖᓂᑖᐦ  ᐧᐋᐦᑎᓂᒧᐧᐋᑭᓂᐅᐧᐃᒡ  ᐊᐧᐋᔑᔑᒡ  ᓂᐲᔨᐤ  ᒑ  ᒥᓂᐦᐧᑳᒡ  ᒫᐧᑳᒡ  
ᐋᐦ  ᒋᔅᑯᑎᒫᓱᒡ᙮  ᒑ    ᑎᐦᑯᓂᒧᐦᐄᑦ  ᓂᐲᔨᐤ  ᒋᑎᐧᐋᔑᔒᒻ  ᐅᐧᐄᐦᐧᑳᔮᒥᐦᒡ  ᐋᐦ  ᐲᐦᑎᐦᐋᒧᑦ᙮

ᒑ  ᐧᐄᐦ  ᒑᔥᑎᓈᐦᐅᐧᐃᑦ  ᔮᔨᑖ  ᒥᓯᐧᐋ  ᑳ  ᐄᔑ  ᒌᔥᑎᐦᐧᐋᑭᓂᐧᐃᐧᑳ  ᒋᑎᐧᐋᔑᔒᒻ  ᐊᓂᑖᐦ  ᐅᐦᒋ  
ᓂᑐᐦᑯᔨᓂᑭᒥᑯᐦᒡ  ᐋᑳ  ᒑ  ᒌᐦ  ᑳᐦᒋᔥᑎᓂᐦᒃ  ᓂᓇᐦᑭᐤ ᐋᐦ ᐄᔑᓈᑯᓂᔨᒡ ᐋᐦᑯᓲᐧᐃᓂᔨᐤ,  ᒋᒡ  ᐊᓂᔮ  
ᑳ  ᐱᐹᒫᔥᑎᓂᔨᒡ  ᐋᐦᑯᓱᐧᐃᓂᔨᐤ᙮

ᒑ  ᐧᐄᐦᑎᒧᐧᐃᐧᑖᐤ  ᑭᔮᐦ  ᒑ  ᐧᐋᐱᐦᑎᔨᐧᑖᐤ  ᒋᑎᐧᐋᔑᔒᒥᒡ  ᐊᓂᑖᐦ  ᓂᐦᐋᐤ  ᒑ  ᐄᔑ  
ᒋᔥᑖᐹᐅᑎᐦᒑᒡ  ᐊᓂᑖᐦ  ᒌᒋᐧᐋᐦᒡ,  ᐋᐦᐧᒫᔮᐦ  ᒦᒋᓱᒡ  ᑭᔮᐦ  ᑳᐦ  ᒌᔑ  ᒦᒋᓱᐧᑖᐤᐦ,  ᐋᐦ  ᒌᐦ  
ᐋᔨᒧᒡ,  ᐅᔥᑐᑎᐦᒡ  ᑭᔮᐦ  ᐋᐦ  ᑖᐦᒋᓂᐦᒡ  ᐊᓂᔮ  ᒑᐧᑳᔨᐤ  ᐃᔮᐱᒋᔥᑖᒡ  ᐋᐦ  ᒋᐳᑐᓈᐦᐱᓱᒡ  ᑭᔮᐦ  
ᒫᒃ  ᐅᑖᔥᑎᒥᐦᑯᐧᐋᐦᒡ  ᐋᐦ  ᒋᒋᔥᑭᐦᒡ  ᒑᐧᑳᔨᐤ᙮  ᐋᐦ  ᒨᒋᒋᐦᐄᑯᒡ  ᒑ  ᐃᐦᑐᑐᐧᐃᐧᑖᐤ  ᐋᐦ  
ᒋᔅᑯᑎᒧᐧᐃᐧᑖᐤ  ᑭᔮᐦ  ᒑ  ᐧᐄᐦᑎᒧᐧᐃᐧᑖᐤ  ᒑᐧᑳᔨᐤ  ᐧᐋᐦᒋ  ᓈᔥᒡ  ᒋᔥᑎᒫᐧᐃᓂᔨᒡ  ᒑ  ᒋᔥᑖᐹᐅᑎᐦᒑᒡ᙮

ᒑ  ᐃᐦᑎᑯᓂᔨᒡ  ᒑᐧᑳᔨᐤ  ᔮᔨᑖ  ᒑ  ᐃᐦᑐᑎᐦᒡ  ᐋᔑᑯᒥᒌᔑᑳᐤᐦ  ᑭᔮᐦ  ᒑᒃ  ᒑ  ᒥᔪᒋᔅᒑᔨᐦᑎᐦᒡ  
ᐊᓂᔮ  ᒑ  ᐊᑎ  ᐃᔨᐦᑎᒡ  -  ᐊᓂᔮ  ᒑᐧᑳᔨᐤ  ᒑ  ᑎᐦᑯᓂᐦᒡ  ᑭᔮᐦ  ᒑ  ᐲᐦᑎᐦᐋᒡ  ᐧᐄᐅᑎᐧᐋᐦᒡ  
ᐋᐦᐧᒫᔮᐦ  ᒋᔅᑯᑎᒫᓱᒡ  (ᐅᑎᐦᒌᐧᐋᐦᒡ  ᒑᐧᑳᔨᐤ  ᒑ  ᐋᐱᒋᐦᑖᒡ  ᑭᔮᐦ  ᐃᔨᐧᐋᒡ  ᒑ  ᑎᐦᑯᓂᐦᒡ  ᒑᐧᑳᔨᐤ  
ᒑ  ᒋᐳᑐᓈᐦᐱᓱᒡ)  ᑭᔮᐦ  ᐹᒋ  ᒌᐧᐋᐧᑖᐧᐋ  ᐊᓂᔮ  ᒑ  ᐊᑎ  ᐃᔨᐦᑎᒡ  (ᑏᐧᐋᐦᒡ  ᐋᐦ  
ᒋᔥᑖᐹᐅᑎᐦᒑᒡ  ᑭᔮᐦ  ᒑ  ᒋᔥᑖᐹᐅᑖᒡ  ᐊᓂᔮ  ᑳ  ᒋᐳᑐᓈᐦᐱᐦᓱᒡ)᙮ 

ᒑ  ᐊᔨᒥᐦᐄᐧᑖᐤ  ᑭᔮᐦ  ᒑ  ᐧᐄᐦᑎᒧᐧᐃᐧᑖᐤ  ᐊᓂᔮ  ᒑᐧᑳᔨᐤ  ᒋᐦᐋᑳ  ᐧᐄᐦ  ᐃᐦᑐᑎᐦᒡ  ᐊᓂᑖᐦ  ᐋᐦ  
ᒋᔅᑯᑎᒫᓱᑦ᙮  ᐋᔪᐧᐃᒄ  ᐅᔮ  ᒑ  ᒌᐦ  ᐄᔑ  ᐧᐄᐦᑎᒧᐧᐃᐧᑖᐤ:

ᐊᑎᑎᐤ ᒥᐦᒑᐧᑖᐤ  ᒑ  ᒋᔥᑖᐹᐅᑎᐦᒑᒡ
ᐊᑳᐧᐄᐧ ᐹᐧᔖᒥᒡ ᑯᑎᒃ ᐊᐧᐋᔑᔑᒡ ᐋᑳ ᐊᓂᑖᐦ ᐃᐦᑖᒡ ᐋᐦ ᐱᔥᒑᔨᒡ ᐋᐦ ᒋᔅᑎᒫᑭᐧᐃᔨᓐ᙮
ᔮᔨᑖ ᒑ ᒋᒋᔥᑭᒥᓐ ᒋᐳᑎᓈᐦᐱᓱᐧᐃᓐ ᑳ ᐱᒋᐧᐃᔮᓂᐧᐃᒡ ᓈᑎᐧᐋᔨᐦᑖᑯᐦᒡ᙮
ᐋᑳ  ᒑ  ᐹᐧᔖᐱᒫᒡ  ᐊᓂᔮᐦ  ᐊᐧᐋᔨᐤᐦ  ᐋᑳ  ᐊᓂᑖᐦ  ᐧᐄᔨᐧᐊᐤ ᒋᔅᑯᑎᒫᓱᒡ  ᐃᐦᑖᔨᒡᐦ  ᒑ  
ᒋᐳᑐᓈᐦᐱᓱᑦ  ᓈᑎᐧᐋᔨᐦᑖᑯᓂᔨᒡᐦ  ᐋᑳ  ᒑ  ᒥᓂᐦᐧᑳᑦ  ᑭᔮᐦ  ᒑ  ᒦᒋᑦ  ᑯᑎᒃᐦ  ᐊᐧᐋᔨᐤᐦ  ᐋᐦ  
ᒌᐦ  ᒥᓂᐦᐧᑳᔨᒡᐦ  ᑭᔮᐦ  ᐋᐦ  ᒌᐦ  ᒦᒋᔨᒡᐦ    

ᒑ  ᐧᐃᔮᔨᐦᑎᒫᒄ  ᐊᓂᑖᐦ  ᒑ  ᐃᐦᑎᔮᒄ  ᒋᑎᐧᐋᔑᔒᒥᐧᐋᐤ  ᒋᐱᐦᐄᑭᓂᐧᐃᐧᐃᔨᒑ  ᒋᔅᑯᑎᒫᑑᑭᒥᑯᔨᐤ  ᑭᔮᐦ  
ᒫᒃ  ᐄᑖᑭᓂᐧᐃᒑ  ᐋᑳ  ᐧᐃᔮᔥᑖᐦ  ᒑ  ᐄᑐᐦᑖᑦ  ᐊᓂᑎᐦ  ᐅᐦᒋ  ᒌᒋᐧᐋᐦᒡ᙮  ᐄᔑᓈᑯᐦᒑ  ᐊᑎᑎᐤ  
ᐋᐦ  ᒥᓯᐦᑖᐱᔨᒡ  ᐊᓐ  ᔮᔮᐦᐧᐋᔅᐱᓈᐅᐧᐃᓐ  ᑳ  ᐋᔔᒥᔨᑐᓈᓂᐧᐃᒡ  ᐋᑯᑎᐦ  ᒑ  ᒌᐦ  ᐄᔑᓈᑯᐦᒡ  ᒑ  
ᒌᐦ  ᒋᐱᐦᐄᑭᓂᐧᐃᒡ  ᒋᔅᑯᑎᒫᑑᑭᒥᒄ᙮  ᐋᑯᑖᐦ  ᑭᔮᐦ  ᒑ  ᒌᐦ  ᐄᔑᓈᑯᐦᒡ  ᐊᓐ  ᒋᑎᐧᐋᔑᔒᒻ  ᐋᐦ  
ᒌᐦ  ᐹᐧᔖᐲᒫᑦ  ᐊᐧᐋᔨᐤᐦ  ᐋᐦ  ᒋᔅᒑᔨᐦᑖᑯᓯᔨᒡᐦ ᐋᐦ  ᒋᒋᔥᑳᑯᔨᒡᐦ  ᐊᓂᔮ  ᔮᔮᐦᐧᐋᔅᐱᓈᐧᐃᓂᔨᐤ  ᑳ  
ᐋᔔᒥᔨᑐᓈᓂᐧᐃᐧᐃᔨᒡ,  ᒑ  ᒌᐦ  ᐄᑖᑭᓂᐧᐃᑦ  ᐋᑳ  ᒑ  ᐄᑐᐦᑖᑦ  ᐋᐦ  ᒋᔅᑯᑎᒫᓱᑦ᙮  ᐋᐅᒄ  ᒦᓐ  ᒑ  
ᒌᐦ  ᐄᔑ  ᓂᑎᐧᐋᔨᐦᑖᑯᓯᔨᓐ  ᒌᒌᐧᐋᐦᒡ  ᐋᐦ  ᐅᐦᒋ  ᐋᐱᑎᓯᔨᓐ  ᓂᑐᐧᐋᐱᐦᒋᑭᓐ  ᐋᐦ  ᐋᐱᒋᐦᑖᔨᓐ,  
ᒑ  ᐴᓂᔨᓐ  ᐱᑎᒫ  ᐋᐦ  ᐋᐱᑎᓰᔨᓐ  ᐧᐋᐃᐱᔥᒌᔥ  ᑭᔮᐦ  ᒫᒃ  ᐋᐦ  ᓈᓂᑎᐧᐋᔨᒥᑦ  ᐊᐧᐋᓐ  ᒑ  
ᑭᓂᐧᐋᔨᒫᑦ  ᒋᑎᐧᐋᔑᔒᒻᐦ  ᒫᐧᑳᒡ  ᐋᐦ  ᒋᐱᐦᐄᑭᓂᐧᐃᐧᐃᔨᒡ  ᒋᔅᑯᑎᒫᑑᑭᒥᑯᔨᐤ  ᑭᔮᐦ  ᒫᒃ  ᐋᑳ  
ᐱᑎᒫ  ᓂᑎᐧᐋᔨᐦᑖᑯᓯᑦ  ᒑ  ᐄᑐᐦᑖᑦ  ᐧᐃᔮᔥᑖᐦ᙮

ᒑ  ᑯᒋᐦᐄᑦ  ᒋᑎᐧᐋᔑᔒᒻ  ᐋᑳ  ᓈᔥᒡ  ᐱᑎᒫ  ᒑ  ᐧᐄᐦ  ᒫᑎᐧᐋᒫᑦ  ᑯᑎᒃᐦ  ᐊᐧᐋᔑᔥᐦ  ᐊᓂᔮᐦ  
ᑭᔨᐧᐹ  ᐋᑳ  ᒥᔪᒋᔅᒑᔨᒫᑦ  ᑭᔮᐦ  ᐋᑳ  ᐃᐦᑖᔨᒡᐦ      ᐊᓂᑖᐦ  ᐧᐄᔨ  ᐋᐦ  ᒋᔅᑯᑎᒫᓱᑦ᙮  ᐋᔪᐧᐃᒄ  
ᒑ  ᑯᒋᐦᐄᑦ  ᑭᔮᐦ  ᒑ  ᐧᐄᒋᐦᐄᐧᐋᑦ  ᐋᐦ  ᒫᑎᐧᐋᓂᐧᐃᐧᐃᔨᒡ  ᐋᑳ  ᓈᔥᒡ  ᓂᑎᐧᐋᔨᐦᑖᑯᓂᔨᒡ ᒑ  
ᐹᐧᔖᐲᒥᑐᓈᓂᐧᐃᐧᐃᔨᒡ᙮

ᐊᓐ  ᒑ  ᐃᐦᑐᑎᑭᓂᐧᐃᒡ  ᑭᔮᐦ  ᐊᓐ  ᒑ  ᑭᓂᐧᐋᐱᐦᑎᑭᓂᐧᐃᒡ ᐊᑳᐧᐄ  ᐧᐃᓂᒋᓯᒄ

ᐋᑎᓯᓈᓱᑦ  ᐊᓐ  ᒑ  ᐊᔨᒥᐦᐄᑦ:     

ᐋᑯᑎᐦ  ᒫᒃ  ᒑ  ᒋᐦᒋᔥᑖᑭᓂᐧᐃᒡ  ᐋᐦ  
ᒌᔥᑎᐦᐧᐋᑭᓂᐅᐧᐃᒡ  ᐊᐧᐋᓂᒌ  ᐋᑳ  ᒑ  ᒌᐦ  
ᑳᐦᒋᔥᑎᓂᐦᒡ  ᑳ  ᐱᐹᒫᔥᑎᓂᔨᒡ  
ᐋᐦᑯᓯᐧᐃᓂᔨᐤ  ᐅᔥᑭᑯᐦᒋᐦᑳ  ᑭᔅᑭᑎᓂᐲᓯᒻ᙮  
ᒋᑭ  ᒋᔅᒑᔨᐦᑎᔨᑭᐧᐃᓈᐧᐋᐤ  ᓂᑐᐧᐋᐱᐦᒋᑭᓂᐦᒡ  
ᑭᔮᐦ  ᐊᔨᒧᐧᐋᔮᐲᐦᒡ  ᒋᑭ  ᐧᐄᐦᑎᑭᓂᐆ᙮ 

ᐊᓂᑖᐦ ᑯᐃᔅᒄ ᒑ ᐄᔑ ᐋᐱᒋᔥᑖᔨᓐ 
ᒋᒋᐳᑐᓈᐦᐱᓱᐧᐃᓐ/ᒋᐋᑖᔥᑎᒥᐦᑯᐦᒡ ᑳ ᒋᒋᔥᑭᒥᓐ

1

2

3

4

ᐊᓂᑖᐦ ᒑ ᐄᔑ ᒥᓂᓂᒥᓐ 
ᒋᒋᐳᑐᓈᐦᐱᓱᐧᐃᓐ

ᒑ ᒋᔥᑖᐹᐅᑎᐦᒑᔨᓐ ᓲᑉ ᐋᐦ 
ᐋᐱᒋᐦᐄᑦ ᑭᔮᐦ ᓂᐲ ᐋᐦ 
ᐋᐱᒋᐦᑖᔨᓐ (ᓃᔥᑎᓂᐤ ᐄᔅᒄ ᐋᐦ 
ᐊᒋᔅᑖᓱᔨᓐ ᐄᔥᐱᔥ) ᑭᔮᐦ ᒫᒃ 
ᒋᑎᐦᒌᐦᒡ ᐋᐦ ᐱᒋᔅᑎᓂᒥᓐ ᒑᐧᑳᓐ 
ᒑ ᓂᐱᐦᐄᑯᒡ ᒥᓂᒎᔑᔑᒡ

ᒑ ᒥᓂᓂᒥᓐ ᒋᒋᐳᑐᓈᐦᐱᓱᓐ ᒥᒄ 
ᐊᓂᑖᐦ ᐋᐦ ᐅᐦᒋ ᑎᐦᑯᓂᒥᓐ ᐋᐦ 
ᐅᐦᒋᒫᑯᐱᑖᒡ, ᑳᔒᐱᐱᔨᒡ ᑭᔮᐦ 
ᒫᒃ ᐋᒋᐦᑖᑭᓐᐦ

ᒑ ᐲᐦᑎᐦᐋᒥᓐ ᒋᒋᐳᑐᓈᐦᐱᓱᓐ 
ᑳᐧᐊᔖᔮᑭᐦᒡ ᐧᐄᐦᐧᑳᔮᐤ ᑭᔮᐦ ᐋᒃ 
ᐊᓂᑎᐦᐹᐦᑎᐦᐋᒥᓐ ᒑᐧᑳᓂᐦᐄ ᒑ 
ᒋᔥᑖᐹᐅᑖᔨᓐ

ᒌᐦ ᒌᐧᐋᔨᓈ, ᒑ ᒋᔥᑖᐹᐅᑖᔨᓐ 
ᒋᒡᐳᑐᓈᐦᐱᓱᐧᐃᓐ 
(ᑳᒡᔅᑖᐹᐅᐧᐃᒋᒑᐱᔨᒡ ᐋᐦ 
ᐋᐱᒋᔥᑖᔨᓐᑭᔮᐦ ᒫᒃ ᐋᐦ ᐅᐦᑖᒡ 
ᓂᐲ ᐋ ᐱᑭᔥᑎᐧᐋᐦᐋᒥᓐ)᙮ ᒑ 
ᐹᓯᒥᓐ ᐋᐦ ᐊᑯᑖᔨᓐ ᑭᔮᐦ ᒫᒃ 
ᑳᐹᐦᑯᐦᐄᒑᐱᔨᒡ ᐋᐦ ᐋᐱᒋᔥᑖᔨᓐ᙮

1

2

3

4

ᐊᓂᑖᐦ ᒑ ᐄᒋᔥᑭᒥᓐ 
ᒋᒋᐳᑎᓈᐦᐱᓱᐧᐃᓐ

ᒋᔥᑖᐹᐅᑎᐦᒑᔨᓐ ᓲᑉ ᐋᐦ 
ᐋᐱᒋᐦᐄᑦ ᑭᔮᐦ ᓂᐲ ᐋᐦ 
ᐋᐱᒋᐦᑖᔨᓐ (ᓃᔥᑎᓂᐤ ᐄᔅᒄ 
ᐋᐦ ᐊᒋᔅᑖᓱᔨᓐ ᐄᔥᐱᔥ) ᑭᔮᐦ 
ᒫᒃ ᒋᑎᐦᒌᐦᒡ ᐋᐦ ᐱᒋᔅᑎᓂᒥᓐ 
ᒑᐧᑳᓐ ᒑ ᓂᐱᐦᐄᑯᒡ ᒥᓂᒎᔑᔑᒡ

ᒑ ᐳᔥᒋᔥᑭᒥᓐ 
ᒋᒋᐳᑐᓈᐦᐱᓱᐧᐃᓐ ᐊᐃᑖᐦ ᐋᐦ 
ᐅᐦᒋ ᑎᐦᑯᓂᒥᓐ ᐋᐦ ᐅᐦᒋ 
ᒫᑯᐱᑖᒡ, ᐊᓂᑎᐦ ᐋᐦ ᔒᐱᐱᔨᒡ 
ᑭᔮᐦ ᒫᒃ ᐋᐦ ᐅᐦᒋ ᐋᒋᔥᑎᐦᒡ

ᒑ ᐋᑯᐦᐋᒥᓐ ᒋᔅᑯᑦ, ᒋᑐᓐ 
ᒋᒋᐳᑐᓈᐦᐱᓱᓐ ᐋᐦ 
ᐋᐃᒋᔥᑖᔨᓐ ᑭᔮᐦ ᑯᐃᔅᒄ ᒑ 
ᐄᒋᔥᑭᒧᔨᓱᔨᓐ ᓃᐦᑖᐦᒡ 
ᒋᐧᑳᐦᑯᓇᐦᒡ

ᒑ ᒋᔥᑖᐹᐅᑎᐦᒑᔨᓐ ᓲᑉ ᐋᐦ 
ᐋᐱᒋᐦᐄᑦ ᑭᔮᐦ ᓂᐲ ᐋᐦ 
ᐋᐱᒋᐦᑖᔨᓐ (ᓃᔥᑎᓂᐤ ᐄᔅᒄ 
ᐋᐦ ᐊᒋᔅᑖᓱᔨᓐ ᐄᔥᐱᔥ) ᑭᔮᐦ 
ᒑ ᒥᒥᔪᐦᑭᒻᓐ ᒌᔑ 
ᐳᔥᒋᔥᑯᒧᔨᓱᔨᓈ 
ᒋᒋᐳᑐᓈᐦᐱᓱᐧᐃᓐ

ᐋᐦ ᐱᔮᐦᑭᐦᒡ 
ᒋᐳᑐᓈᐦᐱᓱᐧᐃᓐ ᒑ 

ᐳᔥᒋᔥᑭᒥᓐ 

ᐊᑳᐧᐄ ᒋᒋᔥᒃᐦ ᔖᔥ ᐋᐦ 
ᒌᐦ ᐋᐱᑎᐦᒡ 

ᒋᐳᑐᓈᐦᐱᓱᐧᐃᓐ ᑭᔮᐦ ᒫᒃ 
ᐋᐦ ᒥᔪᒧᐧᐋᒡ 

ᐊᑳᐧᐄ ᓃᐦᑖᐦᒡ ᒋᐧᑳᐦᑯᓈᐦᒡ 
ᒋᒋᔥᒃᐦ ᒋᒋᐳᑐᓈᐦᐱᓱᐧᐃᓐ

ᐊᑳᐧᐄ ᓃᐦᑖᐦᒡ ᒋᔅᑯᑎᐦᒡ 
ᒋᒋᔥᒃᐦ ᒋᒋᐳᑐᓈᐦᐱᓱᐧᐃᓐ 

ᐊᑳᐧᐄ ᓂᐱᑖ ᒋᑑᑳᐦᒡ 
ᒋᒋᔥᒃᐦ ᒋᒋᐳᑐᓈᐦᐱᓱᐧᐃᓐ

ᐊᑳᐧᐄ ᑖᐦᒋᓐᐦ ᒋᑖᔥᑎᒥᐦᒄ 
ᒫᐧᑳᒡ ᐋᐦ ᒋᒋᔥᑭᒥᓐ 
ᒋᒋᐳᑐᓈᐦᐱᓱᐧᐃᓐ

ᒋᑖᔥᑎᒥᐦᑯᐦᒡ ᒑ 
ᒋᒋᔥᑭᒥᓐ 

ᒋᒋᐳᑐᓈᐦᐱᓱᐧᐃᓐ 

ᒑ ᒋᒋᔥᑭᒥᓐ ᒋᐳᑐᓈᐦᐱᓱᐧᐃᓐ ᐧᑳᐧᔖᓐ 
ᐋᔮᐅᓈ ᔮᐦᔮᐧᐋᔅᐱᓈᐧᐃᓐ ᑳ 

ᐋᔔᒥᔨᑐᓈᓂᐧᐃᒡ ᑭᔮᐦ ᒫᒃ ᑳᐦ ᐹᐧᔖᐱᒫᐅᑖ 
ᐊᐧᐋᓐ ᐅᔮ ᐋᐦᑯᓱᐧᐃᓂᔨᐤ ᐋᐦ ᐊᔮᑦ

ᒑ ᒋᔥᑖᐹᐅᑎᔥᒑᔨᓐ 
ᑖᐦᒋᓂᒥᓈ ᒋᒋᐳᑐᓈᐦᐱᓱᐧᐃᓐ

ᐋᔑᒄ ᐄᔑᓈᑯᓐ ᒑ 
ᒋᔥᑖᐹᐅᑖᑭᓂᐧᐃᒡᐦ 

ᒋᐳᑐᓈᐦᐱᓱᐧᐃᓐᐦ ᑳ ᒌᔑ 
ᐋᐱᑎᐦᐧᑳᐤᐦ 

ᒑ 
ᐃ
ᐦᑎ

ᔨ
ᓐ 
 

ᐊ
ᑳᐧ
ᐄ

ᐋᐦ ᒋᐳᑐᓈᐦᐱᓱᓈᓂᐧᐃᒡ

ᐊᑳᐧᐄ  ᒥᒄ  ᐹᔨᒄ  ᐊᔮᐦ  ᒑᐧᑳᓐ  ᒑ  ᒋᐳᑐᓈᐦᐱᐦᓱᔨᓐ,  ᐋᔑᑯᒥᒌᔑᑳᐤᐦ  ᒑ  ᒌᐦ  
ᒋᔥᑖᐹᐅᑖᔨᓐ  ᑭᔮᐦ  ᒑ  ᐃᐦᑎᑯᐦᒡ  ᑯᑎᒡ  ᒦᔥᑯᒡ  ᒑ  ᒌᐦ  ᐋᐱᒋᐦᑖᔨᓐ᙮  ᐋᐅᑯᓐᐦ  
ᐊᓂᐦᐄ  ᒑ  ᐧᐄᐦ  ᐊᔮᔨᓐ:

ᐋᐦ  ᒥᔪᔥᑭᒥᓐ  ᐋᑳ  ᓈᔥᒡ  ᒥᔖᑭᐦᒡ  ᑭᔮᐦ  ᒫᒃ  ᐋᑳ  ᓈᔥᒡ  ᐊᐱᔖᑭᔑᒡ᙮
ᔮᔨᑖ  ᒑ  ᒥᔪᔥᑭᒥᓐ  ᒋᔅᑯᑎᐦᒡ  ᑭᔮᐦ  ᒋᑐᓂᐦᒡ
ᒑ  ᒫᑯᑎᑖᒡᐦ  ᑭᔮᐦ  ᒋᔥᑑᑳᐦᒡ  ᒑ  ᐋᒋᔥᑎᐦᒡᐦ  
ᒑ ᓂᔥᐧᑖᒋᐦᑎᐦᒡᐦ.
ᒑ ᒥᔪᔮᐦᔮᔨᓐ ᐋᐦ ᒋᒋᔥᑭᒥᓐ
ᒑ ᒌᐦ ᒋᔥᑖᐹᐅᑖᑭᓂᐧᐃᒡᐦ ᑭᔮᐦ ᐹᓯᑭᓂᐧᐃᒡᐦ ᐋᑳ ᒑ ᐲᑯᐱᔨᒡᐦ ᑭᔮᐦ ᒫᒃ ᐄᔨᐦᒡ ᐄᔑᓈᑯᐦᒡᐦ

ᒑ  ᒥᓯᓂᐦᐋᒧᑦ  ᐊᓂᔮᐦ  ᐋᐦ  ᒋᐳᑐᓈᐦᐱᐦᓱᑦ  ᐅᑎᓯᓂᐦᑳᓱᐧᐃᓐ,  ᓂᒥ  ᒋᑭ  ᐱᔥᑎᓂᒫᑰ 
ᑯᑎᒃᐦ  ᐊᐧᐋᔑᔥᐦ᙮

ᑯᐃᔅᒄ ᒑ ᐧᐄᐦᑎᒧᐧᐃᑦ ᒑᐧᑳᔨᐤ ᐊᓂᔮ ᔮᔨᑖ ᐧᐋᐦᒋ ᓂᑎᐧᐋᔨᐦᑖᑯᓯᑦ ᐊᐧᐋᓐ ᒑ ᒋᐳᑐᓈᐦᐱᐦᓱᑦ ᑭᔮᐦ 
ᐋᑳ ᒑ ᒌᐦ ᐋᔔᒥᔮᑦ ᑯᑎᒃᐦ ᐊᐧᐋᔨᐤᐦ ᐧᑳᐧᔖᓐ  ᐋᐦᑯᓯᒑ᙮

ᒑ ᑎᐦᑯᐦᓂᒧᔨᑦ ᒋᑎᐧᐋᔑᔒᒻ ᐧᐄᐦᐧᑳᔮᔑᔨᐤ ᑳ ᐧᐋᔖᔮᑭᓂᔨᒡ ᐊᓂᑎᐦ ᒑ ᒌᐦ ᐲᐦᑖᐦᒃ ᐊᓂᔮ 
ᐅᒋᐳᑐᐦᓈᐱᐦᓱᐧᐃᓐ ᒫᐧᑳᒡ ᐋᑳ ᒋᒋᔥᑭᐦᒃ᙮

ᐊᓐ  ᒑ  ᐃᐦᑎᓈᓂᐧᐃᒡ  ᑭᔮᐦ  ᐊᓐ  ᒑ  ᐧᐄᐦ  ᒋᔅᒋᓯᓈᓂᐧᐃᒡ ᐊᓐ ᒑ ᐧᐄᐦ  ᒋᔅᒋᓯᓈᓂᐧᐃᒡ

ᐊᓂᑖᐦ ᒑ ᒌᐦ ᐄᔑᓈᑯᐦᑖᔨᓐ  ᐋᐦ ᐅᔑᐦᑖᔨᓐ 
ᒋᐳᑐᓈᐦᐱᓱᓐ ᐱᒋᐧᐃᔮᓐ ᐋᐦ ᐋᐱᒋᔥᑖᔨᓐ

+ alfresco.rtss.qc.ca/share/s/MZUF8Zd-
sTLKZ9_SD9DN-Aw

ᒑ ᐧᐄᐦ ᒋᔅᒋᔅᓈᓂᐧᐃᔨᒡ ᐋᔅᐱᔨᑦ ᐊᐧᐋᓐ
ᐅᒥᑐᓈᔨᐦᒋᑭᓂᐦᒡ ᑭᔮᐦ ᒫᒃ ᐊᓂᔮ ᐋᑎᒥᒋᐦᐅᑦ

ᒑ ᐧᐄᐦ ᓈᑭᑎᐧᐊᔨᒥᐧᑖᐤ ᐊᓂᒌ ᐋᐦ ᐹᔨᑯᑖᐅᓯᔮᒄ ᒑ ᒥᔪᐲᔨᒡ ᐅᒥᑐᓈᔨᐦᒋᑭᓂᐧᐋᐦᒡ

ᒑ ᐋᔨᒧᑎᒫᑐᔮᒄ  ᒋᑎᐧᐋᔑᔑᒻ  ᑖᓐ  ᐊᑎ  ᐃᔨᔅᐱᔨᑦ  ᐊᓂᑖᐦ  ᐋᐦ  ᒋᔅᑯᑎᒧᐧᐋᑭᓂᐧᐃᑦ  ᐅᐦᒋ  ᑯᑎᒃᐦ  ᐊᐧᐋᔑᔥᐦ  
ᑭᔮᐦ  ᐅᒋᔅᑯᑎᒫᒑᓰᒻᐦ᙮  ᒑ    ᐧᐄᐦᑎᒧᐧᐃᑦ  ᐋᑳ  ᓈᔥᒡ  ᒑ  ᐧᐄᐦ  ᐃᔮᔨᒫᔨᐦᑎᐦᒃ  ᐅᐦᒋ  ᐊᓂᔮ  ᐋᑎ  
ᐃᔨᑎᒥᒋᐦᐅᑦ᙮
ᒑ  ᓈᓈᑭᒋᐦᐄᑦ  ᒋᑎᐧᐋᔑᔒᒻ  ᐋᑳ  ᐃᐦᑎᑳ  ᐊᓂᔮ  ᐅᑭᑦᐦ᙮  ᐋᑯᑎᐦ  ᒑ  ᐅᐦᒋ  ᒋᔅᒑᔨᒥᑦ  ᐧᐃᔮᔥ  ᐋᐦ  ᐄᐦᑎᒃ  
ᐧᐋᓵ  ᒨᔥ  ᐋᐦ  ᒫᑐᑦ  ᑭᔮᐦ  ᐧᐃᔮᔥᑖᔨᐦᑎᐦᒃ,  ᐧᐋᓵ  ᐋᐦ  ᐃᔮᔨᒫᔨᐦᑎᐦᒃ  ᑭᔮᐦ  ᒫᒃ  ᐋᐦ  ᒥᒑᔨᐦᑎᐦᒃ,  ᐋᑳ  
ᑯᐃᔅᒄ  ᐄᔑ  ᒦᒋᓱᑦ  ᑭᔮᐦ  ᒫᒃ  ᓂᐹᑦ,  ᐋᑳ  ᑯᐃᔅᒄ  ᒌᐦ  ᒫᒥᑐᓈᔨᐦᑎᐦᒃ,  ᐋᑯᑎᐦ  ᒑ  ᒌᐦ  ᐅᐦᒋ  ᒋᔅᒑᔨᒥᑦ  
ᒋᑎᐧᐋᔑᔒᒻ  ᐋᐦ  ᒥᔑᒥᔥᑳᑯᑦ  ᑭᔮᐦ  ᒫᒃ  ᐋᐦ  ᐃᔮᔨᒫᔨᐦᑎᒥᐦᐄᑯᑦ  ᒑᐧᑳᔨᐤ᙮ 
ᒋᑭ  ᒋᔅᒋᓂᐧᐋᐱᒥᒄ  ᒋᑎᐧᐋᔑᔒᒻ  ᒌᔨ  ᑭᔮᐦ  ᐋᐦ  ᒥᔪᑭᓂᐧᐋᔨᒦᓱᔨᓐ:
 ᒑ  ᐃᔨᐧᐋᔑᐦᐄᓱᔨᓐ 
 ᐧᐄᐱᒡ  ᒑ  ᑭᐧᐃᔑᒧᔨᓐ 
 ᒑ  ᔖᔖᐧᐃᔨᓐ 
 ᑯᐃᔅᒄ  ᒑ  ᒦᒋᓱᔨᓐ 
 ᒑ  ᒫᒥᑐᓈᔨᒥᐧᑖᐤ  ᑯᑎᑭᒡ  ᐊᐧᐋᓂᒌ

ᐊᐊᑳᐧᐄ  ᒥᒄ  ᒌᒋᐧᐋᐦᒡ  ᐃᐦᑖᐦ᙮  ᐋᑳ  ᒨᔥ  ᐹᔨᑯᓂᐦᒡ  ᐃᐦᑖᔨᓈ  ᐋᑯᑎᐦ  ᐄᔨᐦᒡ  ᒑ  ᒌᐦ  ᐄᑖᔨᐦᑎᒥᓐ  ᑭᔮᐦ  
ᓂᒥ  ᒥᒄ  ᐹᔨᑯᔨᒡ  ᒋᑭ  ᐄᑎᒥᒋᐦᐅᓐ᙮  ᒥᔪᒌᔑᑳᒑ  ᒑ  ᐱᐹᒧᐦᑖᔨᓐ,  ᒑ  ᐹᐦᑎᒥᓐ  ᐋᐦ  ᔫᑎᐦᒡ,  ᐱᔮᔒᔑᒡ,  ᐋᑦ  
ᒥᒄ  ᐧᐃᔨᐧᐄᑳᐳᐧᐃᔨᓈ  ᒌᒋᐧᐋᐦᒡ᙮  ᓂᒥ  ᒥᒄ  ᒋᑖᐱᑎᓰᐧᐃᓐ  ᒋᑭ  ᒋᔅᒋᓰᑎᑕᓐ᙮  

ᒑ  ᔖᔖᐧᐃᔨᓐ᙮  ᐋᑯᑎᐦ  ᓂᒥ  ᒋᑭ  ᒥᔑᒥᔥᑳᑯᓐ  ᒑᐧᑳᓐ  ᑭᔮᐦ  ᒑ  ᒥᔪᐱᔨᔨᓐ  ᒋᒥᑐᓈᔨᐦᒋᑭᓂᐦᒡ᙮  ᐋᐦ  
ᔖᔖᐧᐃᔨᓐ  ᐋᑯᑎᐦ  ᐊᑎᑎᐤ  ᒑ  ᒥᐧᔮᔨᐦᑎᒥᓐ  ᑭᔮᐦ  ᒑ  ᒥᔪᔮᔮᐦᒋᔨᓐ  -  ᑭᔮᐦ  ᒋᑭ  ᐧᐄᒋᐦᐄᑯᓐ  ᐋᐦ  
ᓈᑭᔑᒋᐦᐧᐃᔨᓐ᙮

ᐋᐋᑯᑎᐦ  ᒑ  ᒌ  ᐅᐦᒋ  ᒥᔪᒫᒥᑐᓈᔨᐦᑎᒥᓐ  ᐅᐦᐄ  ᐃᐦᑐᑎᒥᓈ᙮  ᐋᐦ  ᓅᒋᒦᒋᓵᔨᓐ  ᑭᔮᐦ  ᒫᒃ  ᐋᐦ  
ᑭᔅᒋᐧᑳᓱᔨᓐ,  ᐋᐦ  ᒥᒫᐦᑖᐅᓯᓂᐦᐄᒑᔨᓐ,  ᐋᐦ  ᑖᐱᐦᑎᑖᔨᓐ,  ᐋᐦ  ᐊᑎᐦᑖᐅᓯᓂᐦᐄᒑᔨᓐ,  ᔑᔓᐦᐄᒑᔨᓐ,  ᐋᐦ  ᒫᑎᐧᐋᔨᓐ  
ᒑᐧᑳᓐ,  ᐋᐦ  ᐋᔨᒥᐦᑖᔨᓐ  ᒥᓯᓂᐦᐄᑭᓐ,  ᐋᐦ  ᓈᑭᔑᒋᐦᐧᐃᔨᓐ  ᑭᔮᐦ  ᒫᒃ  ᐋᐦᑎᑳᔥᑖᐦᑖᔨᓐ᙮

ᒑ  ᐃᐦᑐᑎᒥᓐ  ᐊᓐ  ᒑᐧᑳᓐ  ᒑ  ᐧᐄᒋᐦᐄᑯᔨᓐ᙮  ᒋᒥᐧᔮᔨᐦᑖᓈᓂᐤ  ᒥᒄ  ᐋᐦ  ᐹᔨᑯᔑᔨᐦᒄ;  ᒥᒄ  ᒫᒃ  ᓂᒧᐃ  ᐆ  
ᒨᔥ  ᒌᐦ  ᐄᔑᓈᑯᓐ᙮  ᒑ  ᒋᔅᒑᔨᐦᑎᔨᐧᐋᔨᓐ  ᐊᓐ  ᐋᔑ  ᓂᑎᐧᐋᔨᐦᑎᒥᓐ;  ᒌᔨ  ᒑ  ᒋᔅᒋᓰᑎᑖᓱᔨᓐ  ᓂᔮᓂᑯᑑᓐᐦ᙮  ᒑ  
ᐊᔨᒥᐦᐄᑦ  ᑭᔮᐦ  ᒑ  ᑎᐹᒋᒧᔥᑎᐧᐃᑦ  ᒌᐧᐄᒋᒫᑭᓐ,  ᒋᓃᒋᐦᐄᑯᒡ,  ᑰᐦᑯᒻ,  ᒋᒧᔓᒻ,  ᒋᑐᑖᒥᒡ  ᑭᔮᐦ  ᒋᐧᐄᒑᐧᐋᑭᓂᒡ᙮  
ᐊᔅᐱᓐ  ᒑ  ᐧᐄᐦ  ᐊᔨᒥᐦᐄᑖᐤ  ᐊᐧᐋᓂᒌ  ᐋᐦ  ᒥᐧᑖᐦᑑᐧᑕᐤ,  ᐋᐦ  ᐧᐋᐱᒥᔅᒡ  ᐋᐦ  ᒫᐧᑳᒡ  ᐋᔨᒥᐦᐄᐧᑖᐤ  ᐋᐦ  
ᐧᐄᐦᑎᒧᐧᐃᐧᑖᐤ  ᑖᓐ  ᐋᑎ  ᐃᔨᐦᑎᐧᐃᑦ,  ᐧᐄᔨᐧᐋᐤ  ᑭᔮᐦ  ᑖᓐ  ᐋᑎ  ᐃᔨᐦᑎᒡ,  ᒑ  ᑎᐹᒋᒧᔥᑖᑐᔮᒄ  ᑭᔮᐦ  ᒑ  
ᐹᐦᐱᔮᒄ᙮  ᒫᒨ  ᐋᐦ  ᐹᔨᑯᑖᐅᓯᔮᒄ  ᒑ  ᒨᒋᑭᐦᑖᔮᒄ  ᑭᔮᐦ  ᒑ  ᒫᒦᔥᑯᒋᔥᑳᑐᔮᒄ  ᐋᐦ  ᓈᓇᑭᒋᐦᐋᑯᒡ  ᐊᐧᐋᔑᔑᒡ,  
ᒥᓯᐧᐋ  ᐊᐧᐋᓐ  ᐋᔅᑭᐤ  ᒑ  ᒌᐦ  ᐃᐦᑐᑎᐦᒃ  ᐊᓂᔮ  ᒑᐧᑳᔨᐤ  ᐧᐋᐦ  ᐃᐦᑐᑎᐦᒃ᙮

ᒑ  ᒋᐱᐦᐋᒫᒄ  ᒑᐧᑳᓐ  ᐋᐦ  ᑭᓂᐧᐋᐱᐦᑎᒫᒄ᙮  ᒥᑯᒋᒃ  ᐹᔨᐧᑳᐤ  ᐋᐦ  ᒌᓂᐧᑳᓂᐦᑖᑦ  ᐲᓯᒧᐦᑳᓐ  ᐋᐦᐧᒫᔮᐦ  ᑭᐧᐃᔑᒧᔮᒄ᙮  
ᒑ  ᒋᐱᐦᐋᒥᓐ  ᐊᓂᑎᐦ  ᐋᐦ  ᐅᐦᒋ  ᐹᐦᑖᑯᐦᒡ  ᐋᐦ  ᐧᐄᐦ  ᐊᔨᒥᐦᐄᑭᐧᐃᔨᓐ,  ᒑ  ᐧᐄᐦᑎᒧᐧᐃᑖᐤ  ᒋᑐᑖᒥᒡ  ᑭᔮᐦ  
ᒋᐧᐄᒑᐧᐋᑭᓂᒡ  ᔖᔥ  ᐧᐄᐱᒡ  ᒑ  ᑭᐧᐃᔑᒧᐧᐃᑦ᙮  ᒑ  ᐊᔨᒥᐦᑖᔨᓐ  ᒥᓯᓂᐦᐄᑭᓐ,  ᑎᐹᒋᒧᐧᐃᓯᓂᐦᐄᑭᓐ,  ᒑ  
ᒫᒥᑐᓈᔨᐦᑎᒥᓐ,  ᒑ  ᐊᔨᒥᐦᒋᑳᔨᓐ  ᑭᔮᐦ  ᒫᒃ  ᒥᒄ  ᒑ  ᓯᒋᔮᓯᔨᓐ  ᐊᑳ  ᓈᔥᑎᔨᒡ  ᐧᐃᓈᐦᐄᑯᔨᓐ  ᒑᐧᑳᓐ  ᐋᐦ  
ᒋᔅᐧᑖᐧᐋᐱᔨᒡ᙮

ᒑ  ᒥᓯᓂᐦᐋᒥᓐ  ᓂᔥᑐ  ᒑᐧᑳᓂᐦᐃ  ᓈᔥᒡ  ᐋᐦ  ᒥᒥᐦᒋᐦᐄᑯᔨᓐ᙮  ᐋ  ᒥᐧᔮᔨᐦᑎᒥᓐ  ᒑᐧᑳᓐ  ᒑ  ᐧᐄᐦ  
ᒋᔅᒋᓰᑎᑎᒥᓐ  ᐄᔥᐱᔑᐧᐄ  ᐊᓐ  ᒑᐧᑳᓐ  ᐋᑳ  ᒥᐧᔮᔨᐦᑎᒥᐦᐄᑯᔨᓐ᙮  ᒑᐧᑳᓐ  ᐊᓐ  ᑳ  ᒥᔪᐱᔨᒡ  ᐊᓅᐦᒡ  ᑳᔑᑳᒡ᙮  
ᐋᐅᒄ  ᐊᓐ  ᒑᐧᑳᓐ  ᐊᑎᑎᐤ  ᒑ  ᐧᐄᐦ  ᒋᔅᒋᓰᑎᑎᒥᓐ  ᐄᔥᐱᔑᐧᐄ  ᐊᓐ  ᒑᐧᑳᓐ  ᑳ  ᐊᔨᒥᐦᐄᑯᔨᓐ᙮  ᐋᑦ  ᓈᔥᒡ  
ᐊᐱᔖᔑᒡ  ᒑᐧᑳᓐ  ᐋᐦ ᒌᐦ  ᒥᐧᔮᔨᐦᑎᒥᐦᐃᑯᔨᓐ,  ᐊᑳᐧᐄ  ᐧᐃᓂᒋᔅᒋᓰᑦ᙮  ᐊᔮᐱᒡ  ᓂᒧᐃ  ᓂᑎᐧᐃ  ᒋᑭ  ᐃᔨᑖᔨᐦᑖᓐ  
ᐋᐦ  ᒌᐦ  ᐄᔑᓈᑯᐦᒡ  ᒦᓐ  ᒑ  ᐧᐃᓂᔥᑳᔨᓐ  ᒑᒋᔖᑉ,  ᐋᐦ  ᒌᐦ  ᐅᐧᐃᔨᑖᔨᐦᑎᒥᓐ  ᒑᐧᑳᓐ,  ᐋᐦ  ᒌᐦ  ᐹᐦᑎᒥᓐ  
ᒑᐧᑳᓐ  ᐋᐦ  ᐅᐧᐃᔨᑖᔨᐦᑖᑯᐦᒡ,  ᐋᐦ  ᒌᐦ  ᐊᔨᒥᐦᑖᔨᓐ  ᒥᓯᓂᐦᐄᑭᓐ  ᑭᔮᐦ  ᒫᒃ  ᒥᒄ  ᐋᔥᒄ  ᐋᐦ  ᔮᐦᔮᔨᓐ᙮ 

ᓲᐦᒃ  ᒑ  ᑯᒋᔥᑖᔨᓐ  ᒫᒨ  ᒑ  ᐧᐄᐦ  ᐃᐦᑐᑎᒫᒄ  ᒑᐧᑳᓐ  ᐊᓂᑎᐦ  ᐋᐦ  ᐹᔨᑯᑖᐅᓯᔮᒄ  (ᐋᑦ  ᑭᔮᐦ  ᐊᓂᔮᐦ  
ᐅᔅᒋᓃᒋᓲᒡ  ᐅᒫᑎᐧᐋᑭᓂᐧᐋᐤᐦ);  ᐊᓂᑖᐦ  ᓂᑎᐧᐄ  ᑳ  ᐃᐦᑎᑯᐦᒡ  ᒌᒋᐧᐋᐤ  ᒑ  ᐄᔅᐱᔨᔮᒄ,  ᒑ  ᒧᐧᐃᓱᔮᒄ,  ᒑ  
ᑖᔨᒫᔮᒄ  ᑭᔮᐦ  ᒫᒃ  ᑯᑎᒡ  ᐋᐦ  ᐄᔑᓈᑯᐦᒡ  ᒑᐧᑳᓐ  ᒑ  ᒫᑎᐧᐋᔮᒄ,  ᒫᒨ  ᒑ  ᐱᒥᓂᐧᐋᔮᒄ,  ᒑ  ᒋᔅᑯᑎᒨᐧᑖᐤ  
ᐄᔨᒦᒋᒥᔨᐤ  ᐋᐦ  ᐱᒥᓂᐧᐋᒡ,  ᒥᐦᒑᑐ  ᒑᐧᑳᓐ  ᒋᑭ  ᒌᐦ  ᐃᐦᑐᑖᓇᐧᐋᐤ᙮

ᐊᓂᑖᐦ  ᒥᓯᐧᐋ  ᐊᐧᐋᓐ  ᒑ  ᒌᐦ  ᐧᐋᐱᐦᑎᐦᒃ  ᐋᑯᑖᐦ  ᒑ  ᐃᐦᑎᑎᒥᓐ  ᐊᓐ  ᒥᓯᓂᐦᐄᑭᓐ  “You  are  not  
alone-  Important  phone  numbers”  ᑳ  ᐄᔑᓂᐦᑳᑖᒡ,  ᒑ  ᒋᔅᒑᔨᐦᑎᐦᒡ  ᐋᐦ  ᐄᐦᑖᔨᒡᐦ  ᐊᐧᐋᔨᐤᐦ  ᒑ  ᒌᐦ  
ᐊᔨᒥᐦᐋᒡ  ᓂᑎᐧᐋᔨᒫᐧᑖᐧᐋ᙮

ᐊᓐ  ᒑ  ᐃᐦᑎᓈᓂᐧᐃᒡ  ᑭᔮᐦ  ᐊᓐ  ᒑ  ᐧᐄᐦ  ᒋᔅᒋᓯᓈᓂᐧᐃᒡ    ᐊᓐ ᒑ ᐧᐄᐦ ᒋᔅᒋᓯᓈᓂᐧᐃᒡ

COVID-19

For more information:

CREEHEALTH.ORG/COVID
1 866 855-2811

ᓂᒧᐃ ᒥᒄ ᒋᐹᔨᑯᔑᓐ
ᐋᐦ ᒋᔥᑎᒫᐧᐃᐦᒡᐦ ᐊᒋᔅᑖᓱᓐᐦ

ᐊᓂᑖᐦ ᐋᔑ ᐋᐱᑎᔒᔥᑎᑭᓂᐧᐃᒡ ᐋᐦ ᐧᐄᐦ ᓂᑳᐦᐄᑭᓂᐧᐃᒡ ᔮᐦᔮᐧᐋᔅᐱᓈᐧᐃᓐ ᑳ 
ᐋᔔᒦᑐᓈᓂᐧᐃᒡᔦᐦᔦᐧᐃᓈᔅᐱᓀᐧᐃᓐ 

ᐋᐦᑯᔨᐧᐋᓰᐧᐃᓐ ᐋᐦ ᐄᔅᐱᔨᐦᐄᐧᐋᒡ ᒑ ᒌᐦ ᐄᔑ ᐧᐄᐦᑎᑭᓂᐧᐃᒡ

ᐅᔅᒋᓃᒋᓲᒡ ᐋᐦ ᓈᓈᑭᒋᐦᐋᑭᓂᐅᐧᐃᒡ 

ᐋᐦ ᐧᐋᒥᔥᑎᑯᔒᐅᔨᒥᓈᓂᐧᐃᒡ ᑭᔮᐦ ᒫᒃ ᐋᐦ ᐱᔥᑎᐧᑳᔮᐅᔨᒥᓈᓂᐧᐃᒡ ᐧᐄᐦ 
ᐋᐱᒋᔥᑖᔨᓈ ᒑ ᒌᐦ ᐧᐄᒋᐦᐄᑭᐧᐃᔨᓐ

ᐧᐄᐦᑎᒫᒑᐧᐃᓐ ᐅᐦᒋ ᔮᐦᔮᐧᐋᔅᐱᓈᐧᐃᓐ ᑳ ᐋᔔᒦᑐᓈᓂᐧᐃᒡ
(9 ᐋᐦ ᒑᒋᔖᐹᔮᒡ – 9 ᐋᐦ ᑎᐱᔅᑳᒡ)

ᐧᐄᒋᐦᐄᐧᐋᐧᐃᓐ ᐊᒋᔅᑖᓱᓐ  (24/7) 

ᐄᔨᔨᐅᒡ ᑭᔮᐦ ᐄᔥᒌᒫᐅᒡ ᒑ ᒌᐦ ᐄᔑ ᒥᐧᑖᐦᑎᑖᒡ ᐋᐦ ᐧᐄᐦ 
ᐧᐄᒋᐦᐄᑯᓰᒡ (ᐄᔨᔨᐤ ᐋᐱᑎᓰᓲᒡ ᒑ ᒌᐦ ᐧᐄᒋᐦᐄᑖᑯᒡ ᓂᑎᐧᐋᔨᒫᑯᒑ) 
      hopeforwellness.ca

ᐋᐦ ᐧᐄᐦ ᐃᔮᔪᐧᐃᐦᐄᓱᑦ ᐊᐧᐋᓐ ᒑ ᒌᐦ ᐧᐄᒋᐦᐋᑭᓂᐧᐃᑦ ᐧᒫᓐᑎᕇᐧᔮᓪ 
(ᒥᓯᐦᑖ ᐅᑎᐦ ᑯᐯᒃ ᐋᐱᑎᓐ)   
      suicideactionmontreal.org/en

ᐋᑳ ᒌᐦ ᐴᓂᐦᑖᑭᓂᐧᐃᒡ ᒑᐧᑳᓐ ᐋᑳ ᒥᔪᑐᑖᒑᒡ ᒑ ᒌᐦ ᐄᔑ 
ᒥᐧᑖᐦᑎᑖᑭᓂᐧᐃᒡ (24/7 ᒥᒄ ᐊᓐ ᐋᐦ ᒌᔑᑳᒡ ᑭᔮᐦ ᒥᒄ ᐊᓐ ᐋᑎ 
ᐃᔨᔥᐱᔑᐱᔨᒡ)
      drogue-aidereference.qc.ca

ᐋᐦ ᓂᑎᐧᐋᔨᐦᑖᑯᓂᔨᒡ ᑏᐧᐋᐦᒡ ᒑ ᐧᐄᒋᐦᐋᑭᓂᐅᐧᐃᒡ ᐊᐧᐋᔑᔑᒡ ᒑ 
ᒌᐦ ᓯᑭᔅᒑᔨᒧᒡ  (24/7) 

ᐊᓂᑎᐦ ᐃᔅᐧᑳᐅᒡ ᐋᐦ ᑭᓂᐧᐋᔨᐦᑖᑯᓯᒡ ᐲᐦᐲᒑᐤ ᐅᒋᔥᑐᓐ ᐋᔑᑯᒥᒌᔑᑳᐤᐦ 
ᐋᐱᐦᐋᔥᑖᐤ ᑭᔮᐦ ᑖᓐ ᒥᒄ ᐋᑎ ᐃᔨᔥᐱᔑᐱᔨᑦ ᐲᓯᒧᐦᑳᓐ)      (24/7) 

For more information:

CREEHEALTH.ORG/COVID
1 866 855-2811

COVID-19

1 866 855-2811

1 833 632-4357 (HELP)

1 855 753-2094

1 800 409-6884

1 855 242-3310

1 866 277-3553

1 800 265-2626


